
AYOLLAR DAFTARI 

 

Nurmatova Ayna Imomnazarovna 

Surxondaryo viloyati Qumqurg’on tumani Jaloir MFY (mahalla) xotin qizlar faoli 

 

Annontatsiya:Ushbu maqolada ayollar daftari haqida batafsil ma’lumot yuritilgan. 

Kalit so’zlar; Ayollar daftari, imtiyozli kredit, qo’llab quvvatlash, nizom, 

tartib,kredit. 

 

Ayollar daftari — ijtimoiy, iqtisodiy, huquqiy, psixologik qo‘llab-quvvatlashga, 

bilim va kasb o‘rganishga ehtiyoji va ishtiyoqi bo‘lgan, ishsiz xotin-qizlarning 

muammolarini aniqlash, bartaraf etish va nazoratini olib borish bo‘yicha 

ma’lumotlar bazasi. 

“Ayollar daftari”ga kirgan ayollarga imtiyozli kredit berish shartlari belgilandi 

Endilikda ayollarga 5 mln so‘mgacha kreditlar naqd berilishi mumkin. Bu haqda 

Vazirlar Mahkamasining kecha, 31 mart kuni qabul qilingan qarori bilan 

tasdiqlangan “Ayollar daftari”ni yuritish orqali xotin-qizlar muammolarini tizimli 

ravishda hal etish va ularni ijtimoiy qo‘llab-quvvatlash tartibi to‘g‘risidagi 

nizomda belgilandi. 

Nizomga muvofiq, “Ayollar daftari”ga 30 yoshdan oshgan quyidagi xotin-qizlar 

kiritiladi: 

•    ijtimoiy himoyaga muhtoj ishsiz xotin-qizlar; 

•    tadbirkorlik qilish istagida bo‘lgan ehtiyojmand xotin-qizlar; 

•    boquvchisi bo‘lmagan ehtiyojmand xotin-qizlar; 

•    ijtimoiy yordamga muhtoj I va II guruh nogironligi bo‘lgan, tezkor tibbiy 

muolajaga muhtoj ehtiyojmand xotin-qizlar; 

•    uy-joyga muhtoj xotin-qizlar; 

•    qaramog‘ida nogironligi bo‘lgan farzandlari bor ehtiyojmand xotin-qizlar. 

Tadbirkorlikni yo‘lga qo‘yish uchun xotin-qizlarga 33 mln so‘mgacha 14 foizlik 

kreditlar: 

•    oilaviy tadbirkorlik uchun – 3 oydan 6 oygacha imtiyozli davr bilan 3 yilgacha; 

•    chorvachilik, baliqchilik, parrandachilik uchun – 1 yilgacha imtiyozli davr bilan 

3 yilgacha; 

•    bog‘dorchilik, uzumchilik va limonchilik uchun – 3 yilgacha imtiyozli davr 

bilan 7 yilgacha ajratiladi. 

Mazkur nizom tasdiqlanishi munosabati bilan “Ayollar daftari”ga oid ilgarigi 

vaqtinchalik tartib bekor qilindi. 

Xotin-qizlarga tadbirkorlikni yo‘lga qo‘yish uchun 33 million so‘mgacha kreditlar 

ajratiladi. 

“Yoshlar va xotin-qizlarni kasb-hunar va tadbirkorlikka o‘qitish dasturlarini 

samarali amalga oshirish hamda ularning tadbirkorlik faoliyati uchun 

mikrokreditlar ajratish chora-tadbirlari to‘g‘risida”gi Hukumat qarori bilan 

Tadbirkorlik tashabbusiga ega jismoniy shaxslar, shu jumladan, yoshlar va xotin-

qizlarga mikrokreditlar ajratish tartibi to‘g‘risidagi nizom tasdiqlandi.Nizomga 

ko‘ra, tadbirkorlik tashabbusiga ega jismoniy shaxslar, shu jumladan, yoshlar va 

xotin-qizlar, shuningdek, mikrofirma va kichik korxona ta’sis etgan shaxslar (qarz 

oluvchilar) kredit olish uchun “Mikrokreditbank” aksiyadorlik-tijorat banki yoki 

aksiyadorlik-tijorat Xalq bankiga elektron ariza bilan murojaat qiladi. 

Kredit bir qarz oluvchiga bir marotaba ajratiladi. 

Mikrokreditlar 3 yil muddatgacha 6 oygacha imtiyozli davr bilan, yoshlarning 

biznes loyihalariga esa 7 yilgacha muddatga, 3 yilgacha imtiyozli davr bilan 

Markaziy bankning asosiy stavkasida ajratiladi.Qarz oluvchi – yoshlar va xotin-

qizlarga mikrokreditlar ularning talabiga binoan jami kredit summasining 50 

foizidan oshmagan miqdorda naqd pulda ajratiladi. 

Ayollarni pensiya yoshiga to‘lganligi sababli ish beruvchi tashabbusi bilan ishdan 

bo‘shatish taqiqlanadiPrezidentning 2019 yil 7 martda "Xotin-qizlarning mehnat 

huquqlari kafolatlarini yanada kuchaytirish va tadbirkorlik faoliyatini qo‘llab-

quvvatlashga oid chora-tadbirlar to‘g‘risida"gi qarori qabul qilindi. 

Xotin-qizlarning mehnat huquqlarini himoya qilish kafolatlarini kuchaytirish, 

ularning tadbirkorlik tashabbuslarini yanada qo‘llab-quvvatlash, mehnat faoliyatini 

rag‘batlantirish va odil sudlovga erishish darajasini oshirish maqsadida: 

2019 yil 1 maydan: 

- ayollar mehnatini muayyan soha yoki kasblarda qo‘llash bo‘yicha taqiqlar bekor 

qilindi; 

- tavsiyaviy xarakterdagi ayollar sog‘lig‘iga salbiy ta’sir etishi mumkin bo‘lgan 

soha yoki kasblar ro‘yxati tasdiqlandi; 

- bola parvarishlash ta’tilining kamida uch oyi ota tomonidan foydalanilgan 

taqdirda, ota yoki onadan biriga O‘zbekiston Respublikasi Mehnat kodeksining 

234-moddasi tartibida qo‘shimcha bir oy nafaqa to‘lanadigan bola parvarishlash 

ta’tili beriladi; 

- ikki yoshga to‘lmagan farzandini tarbiyalovchi ota-onalarning biriga ularning ish 

paytidagi dam olish va ovqatlanish, bolani ovqatlantirish uchun beriladigan 

tanaffuslar hisobidan ish beruvchi bilan kelishgan holda kun davomida 

foydalaniladigan tanaffus vaqtini belgilash huquqi beriladi; 

- ayollarning pensiya yoshiga to‘lganligi yoki qonun hujjatlariga muvofiq yoshga 

doir davlat pensiyasini olish huquqi vujudga kelganligi sababli ular bilan tuzilgan 

nomuayyan muddatli mehnat shartnomasini 60 yoshga to‘lgunga qadar yoki 

muddatli mehnat shartnomasini muddati tugagunga qadar ish beruvchining 

tashabbusiga ko‘ra bekor qilish taqiqlanadi; 

- erkak va ayollar huquqlari tengligining buzilishi bilan bog‘liq ishlarning sudlarda 

ko‘rib chiqilishida ayollarga advokatlar tomonidan ko‘rsatiladigan yuridik xizmat 

uchun haq ularning xohishiga ko‘ra davlat hisobidan qoplanadi. 

Ayrim toifadagi xotin-qizlarga OTMga kirish uchun tavsiyanoma beriladi 

Hukumat qarori bilan Oliy ta’lim muassasalariga qo‘shimcha davlat granti 

asosidagi qabul ko‘rsatkichlari doirasida xotin-qizlarga tanlovda ishtirok etish 

uchun tavsiyanoma berish va ularni o‘qishga qabul qilishni tashkil etish tartibi 

to‘g‘risidagi nizom tasdiqlandi. 

Nizomga muvofiq, bunday tavsiyanomalar quyidagi mezonlardan biri asosida 

beriladi: 

kam ta’minlangan oiladan chiqqan xotin-qizlar; 

to‘liqsiz oilada tarbiyalanayotgan, ya’ni ota yoki onasi vafot etgan xotin-qizlar; 

14 yoshgacha bo‘lgan ikki va undan ortiq farzandlarni tarbiyalayotgan, boshqa 

qarindoshlaridan alohida yashayotgan yolg‘iz ayol (erkak)larning qizlari; 

shaxsiy uy-joyga ega bo‘lmagan, ijarada yashayotgan oilalar; 

ota-onalardan biri yoki har ikkisi ishsiz bo‘lgan va ish qidiruvchi shaxs sifatida 

aholi bandligiga ko‘maklashish markazlarida hisobda turganlar; 

nogironligi bo‘lgan farzandi bor oilalardan chiqqan xotin-qizlar; 

oliy ma’lumotli xotin-qizlar bilan qamrab olish darajasi respublikaning o‘rtacha 

ko‘rsatkichlaridan ikki yoki undan ortiq marotaba past bo‘lgan tumanlar, 

shuningdek, olis va borish qiyin bo‘lgan hududlarda yashovchi oilalardagi qiz 

farzandlar (ularni o‘z hududida 3 yil ishlash sharti bilan). 

Nizom bilan tavsiyanoma olish tartibi belgilandi. Unga ko‘ra, har yili fevral oyida 

xotin-qizlarga tavsiyanomalar berish bo‘yicha ishchi guruhi tuziladi.Tavsiyanoma 

oliy ma’lumot olish istagida bo‘lgan xotin-qizlarga 3 yildan ko‘p bo‘lmagan 

muddatga beriladi. 

"Ayollar daftari"ga kiritilganlarga 40 mln 500 ming so‘mgacha kredit berilishi 

mumkin 

O‘zbekiston Respublikasi Vazirlar Mahkamasining "Moddiy yordam va ko‘makka 

muhtoj oilalarni, xotin-qizlar va yoshlarni ijtimoiy qo‘llab-quvvatlash bo‘yicha 

qo‘shimcha chora-tadbirlar to‘g‘risida"gi 2021 yil 28 aprel, 250-sonli qarori 

tasdiqlandi. 

- Xalq banki «Ayollar daftari»ga kiritilgan xotin-qizlarni tadbirkorlikka jalb qilish, 

ularga kredit olishda ko‘maklashish, bu masalada respublikada ajratilgan 

kreditlarning statistik hisobotini yuritish va kredit ajratilgandan so‘ng ularning 

tadbirkorligini rivojlantirish uchun doimiy qo‘llab-quvvatlash borasidagi amaliy 

ishlarni muvofiqlashtirishga mas’ul hisoblanadi. 

- Kreditlar «Ayollar daftari»ga kiritilgan va tadbirkorlik bilan shug‘ullanish 

istagida bo‘lgan xotin-qizlarning tadbirkorligini yo‘lga qo‘yish va rivojlantirishga 

yo‘naltiriladi. 

- Bunda kreditlar bazaviy hisoblash miqdorining 150 baravarigacha miqdorda 

ajratiladi. 

- Kreditlarning foiz stavkasi bo‘yicha, istisno tariqasida, 2022 yil 1 yanvarga qadar 

Markaziy bankning asosiy stavkasi belgilanadi. 

 

- Kreditlar 6 oygacha imtiyozli davr bilan 3 yildan ko‘p bo‘lmagan muddatga 

ajratiladi. 

- Kreditlar qarz oluvchining ssuda hisobvarag‘idan kredit shartnomasida 

belgilangan maqsadlar uchun tegishli tashkilotlarning bankdagi hisobvarag‘iga pul 

o‘tkazish yo‘li bilan ajratiladi. 

- Kreditlar Mikrokreditbank, Agrobank va Xalq bankining tuman (shahar) filiallari 

tomonidan «Ayollar daftari»da hisobda turgan xotin-qizlarning familiyasi, ismi, 

otasining ismi bo‘yicha alfavit tartibida shakllantirilgan qat’iy navbat asosida 

ajratiladi. 

Ishlaydigan onalarga bolani ovqatlantirishga tanaffus beriladi. 

2 yoshga to‘lmagan bolali ayollarga bolani ovqatlantirish uchun (o‘ziga berilgan 

dam olish va ovqatlanish uchun beriladigan tanaffusdan tashqari) kamida har 3 

soatda bir marta har biri 30 minutdan kam bo‘lmagan tanaffus beriladi. 

2 yoshga to‘lmagan ikki va undan ko‘p bolali ayollarga tanaffusning muddati 

kamida 1 soat qilib belgilanadi.Mazkur tanaffuslar uchun ish haqi kamaytirilmaydi. 

Bolali ayolning xohishiga ko‘ra tanaffuslar dam olish va ovqatlanish uchun 

belgilangan tanaffusga qo‘shib berilishi yoki umumlashtirilib, ish kunining boshiga 

yoki oxiriga ko‘chirilib, ish kuni shunga yarasha qisqartirilishi mumkin.Xotin-

qizlarning kasb o‘rganishga qilgan xarajatlarini davlat to‘lab beradiPrezidentning 

"Aholini tadbirkorlikka jalb qilish tizimini takomillashtirish va tadbirkorlikni 

rivojlantirishga doir qo‘shimcha chora-tadbirlar to‘g‘risida"gi 2020 yil 13 

oktyabrda qabul qilingan qaroriga ko‘ra, yoshlar va xotin-qizlarni kasb-hunar va 

tadbirkorlik ko‘nikmalariga o‘qitishni davlat tomonidan qo‘llab-quvvatlashning 

quyidagi tartibi o‘rnatildi: 

Tadbirkorlikni rivojlantirish agentligi va Biznes va tadbirkorlik oliy maktabi 

tomonidan ma’qullangan dasturlar va belgilangan talablar asosida tashkil etilgan 

o‘quv kurslarini tamomlagan har bir bitiruvchi (yoshlar, xotin-qizlar) uchun kasb-

hunar va tadbirkorlikka o‘qitish bo‘yicha nodavlat ta’lim tashkilotlariga sarflangan 

xarajatlarning 70 foizi, biroq har bir bitiruvchiga 1 million so‘mdan ortiq 

bo‘lmagan miqdori davlat tomonidan kompensatsiya qilinadi. 

“Ayollar daftari”ga kiritilgan yolg‘iz ayollarning farzandlari ham bog‘chaga 

imtiyozli ro‘yxat asosida qabul qilinadi 

Vazirlar Mahkamasining «Bolalarni davlat maktabgacha ta’lim muassasalariga 

qabul qilish bo‘yicha davlat xizmatlari ko‘rsatishning ma’muriy reglamentini 

tasdiqlash to‘g‘risida»gi qaroriga ko‘ra, “Ayollar daftari”ga kiritilgan ijtimoiy 

himoyaga muhtoj yolg‘iz ayollarning bolalari davlat maktabgacha ta’lim 

tashkilotlariga ustunlik bilan qabul qilinish huquqiga ega. 

Faol va tashabbuskor xotin-qizlar “Mo’tabar ayol” ko‘krak nishoni bilan 

taqdirlanadi 

"«Mo’tabar ayol» ko‘krak nishonini ta’sis etish chora-tadbirlari to‘g‘risida"gi 

Vazirlar Mahkamasi qaroriga ko‘ra, mazkur ko‘krak nishoni bilan: 

- jamiyat va davlat hayotida faollik va tashabbuskorlik ko‘rsatgan; 

- o‘zining samarali mehnati bilan oilaning shakllanishiga va farovonligi 

mustahkamlanishiga, onalik va bolalik muhofazasiga munosib hissa qo‘shgan; 

- sog‘lom va barkamol avlodni voyaga yetkazish, ularni vatanparvarlik va istiqlol 

g‘oyalariga sadoqat ruhida tarbiyalash, joylarda ma’naviy-axloqiy muhitni 

sog‘lomlashtirish va milliy qadriyatlarimizni keng targ‘ib etish borasida ibratli 

faoliyat olib borayotgan xotin-qizlar taqdirlanadi. 

Og‘ir ijtimoiy ahvoldagi xotin-qizlarga imtiyozli uy-joylar beriladi 

Hukumat qarori (737-son, 06.12.2021 y.) bilan noturar joylarda istiqomat 

qilayotgan, shuningdek, ota-onasidan yoki ularning biridan ayrilgan hamda yolg‘iz 

onasi, yolg‘iz otasi yoki boshqa shaxslar qaramog‘ida bo‘lgan voyaga yetgan uy-

joyga muhtoj xotin-qizlarni uy-joy bilan ta’minlash tartibi to‘g‘risidagi nizom 

tasdiqlandi. 

Uy-joyga muhtoj xotin-qizlar Komissiyaning tegishli qarori qabul qilingach, ko‘pi 

bilan 30 kundan oshmagan muddat ichida ijtimoiy uy-joylarga ijara huquqi asosida 

vaqtinchalik joylashtiriladi. 

 

Bunda: 

- uy-joyga muhtoj xotin-qizlarga ipoteka krediti bo‘yicha uy-joylarning 

hisoblangan qiymatining 15 foizi miqdorida boshlang‘ich badal to‘lab beriladi; 

- tuman (shahar) hokimligi Komissiya qarori qabul qilingandan so‘ng 20 kun 

ichida ijtimoiy uy-joyga joylashtiriladigan xotin-qizlar bilan ijara shartnomasini 

tuzadi (ko‘pi bildan 5 yil muddatga); 

- ijara shartnomasi tuzilgandan keyin 5 kun ichida ijtimoiy uy-joyni topshirish – 

qabul qilish dalolatnomasi tuziladi; 

- dalolatnoma tuzilgach, uy-joyga muhtoj xotin-qizlar 5 kun ichida ijtimoiy uy-

joyga joylashtiriladi. 

12 yoshga to‘lmagan bolasi bor ayollarga qo‘shimcha ta’til beriladi 

O‘zbekiston Respublikasining "Mehnat kodeksi"ga ko‘ra, 12 yoshga to‘lmagan 

ikki va undan ko‘p bolasi yoki 16 yoshga to‘lmagan nogiron bolasi bor ayollarga 

har yili 3 ish kunidan kam bo‘lmagan haq to‘lanadigan qo‘shimcha ta’til beriladi. 

Shuningdek, ularning xohishiga ko‘ra har yili 14 kalendar kundan kam bo‘lmagan 

ish haqi saqlanmagan ta’til beriladi. 

Bunday ta’til yillik ta’tilga qo‘shib berilishi yoki alohida foydalanilishi mumkin. 

Ayrim xotin-qizlarning kontrakt puli davlat tomonidan to‘lab beriladi 

Hukumat qarori bilan ota-onasi yoki ularning biridan ayrilgan muhtoj qizlar, 

boquvchisi yo‘q yolg‘iz ayollar oliy ta’lim olishlarini moddiy jihatdan qo‘llab-

quvvatlash tartibi to‘g‘risidagi nizom tasdiqlangan. 

Nizomga ko‘ra, Qoraqalpog‘iston Respublikasi Vazirlar Kengashi, viloyatlar va 

Toshkent shahar hokimliklari 2021/2022 o‘quv yilidan boshlab har yili o‘zlarining 

hududlaridan o‘qishga kirgan 25 nafardan hamda 2-4-kurslarda o‘qiyotgan 75 

nafar (har bir kursdan – 25 nafardan), jami 100 nafar xotin-qizlar uchun to‘lov-

kontrakt summasini to‘rt o‘quv yilining yakunlanishiga qadar to‘lab 

beradi.Moliyaviy barqaror davlat OTM tomonidan ularning kengashlari qaroriga 

muvofiq, 50 nafargacha xotin-qizlar birinchi o‘quv yilida bepul o‘qitiladi. 

Talabgorlarni tanlab olish quyidagi mezonlar asosida amalga oshiriladi: 

- otasi yoki onasi yoxud ularning ikkalasi ham vafot etgan muhtoj qizlar; 

- boquvchisi yo‘q ehtiyojmand yolg‘iz ayollar. 

Bunda yuqoridagi mezonlarga mos keluvchi xotin-qizlar test natijalari e’lon 

qilingan kundan boshlab ijtimoiy holati to‘g‘risidagi ma’lumotnomani har yili 10 

kun ichida OTM qabul komissiyasiga taqdim etadi.Shunga ko‘ra, ota-onasi yoki 

ularning biridan ayrilgan muhtoj qizlar, boquvchisi yo‘q yolg‘iz ayollar oliy ta’lim 

olishlarini moddiy jihatdan qo‘llab-quvvatlash komissiyasi 15 kunda (lekin har 

o‘quv yilida 15 sentyabrdan kech bo‘lmagan muddatda) talabgorlar ro‘yxatini 

hamda shartnomani imzolash bo‘yicha xulosalarni davlat OTMga yozma ravishda 

kiritadi va belgilangan tartibda shartnomalarni rasmiylashtiradi.Mazkur tartib 

to‘lov-kontrakt asosida davlat OTM bakalavriatiga (kunduzni, sirtqi, kechki ta’lim 

shaklidan qat’i nazar) talabalikka tavsiya etilgan hamda 2-4 kurslarda tahsil 

olayotgan talabgorlarga qo‘llaniladi. 

2 yoshga to‘lmagan bolasi bor ayollar yengilroq ishga o‘tkaziladi 

O‘zbekiston Respublikasining "Mehnat kodeksi"ga ko‘ra, 2 yoshga to‘lmagan 

bolasi bor ayollar avvalgi ishini bajarishi mumkin bo‘lmaganida bolasi 2 yoshga 

to‘lgungacha yengilroq yoki noqulay ishlab chiqarish omillarining ta’siridan xoli 

ishga o‘tkaziladi. 

Bunda avvalgi ishidagi o‘rtacha oylik ish haqi saqlab qolinadi. 

Homilador ayollar, 3 yoshga to‘lmagan bolasi bor ayollarni ishga qabul qilishda 

dastlabki sinov qo‘llanilmaydi 

O‘zbekiston Respublikasining "Mehnat kodeksi"ga ko‘ra, quyidagi toifadagi 

shaxslarni ishga qabul qilishda dastlabki sinov muddati qo‘llanilmaydi: 

- homilador ayollar, uch yoshga to‘lmagan bolasi bor ayollarga; 

- korxona uchun belgilangan minimal ish joylari hisobidan ishga yuborilgan 

shaxslarga; 

- o‘rta maxsus, kasb-hunar ta’limi muassasalarining hamda oliy o‘quv yurtlarining 

tegishli ta’lim muassasasini tamomlagan kundan e’tiboran uch yil ichida birinchi 

bor ishga kirayotgan bitiruvchilarga; 

 

- xodim bilan 6 oygacha muddatga mehnat shartnomasi tuzilgan hollarda. 

Rahbarlik lavozimiga tanlovda xotin-qizlar va erkaklarning teng ishtiroki 

ta’minlanadi 

"Xotin-qizlar va erkaklar uchun teng huquq hamda imkoniyatlar kafolatlari 

to‘g‘risida"gi O‘zR qonunchiligiga ko‘ra, davlat xizmatidagi lavozimlarni, shu 

jumladan rahbarlik lavozimlarini egallash uchun tanlovda xotin-qizlar va 

erkaklarning teng ravishda ishtirok etishi ta’minlanishi kerak. 

Davlat organlarining kadrlar xizmatlari zimmasiga tanlov komissiyalariga nafaqat 

tanlovda ishtirok etayotgan shaxslarning ma’lumoti va kasbiy tayyorgarligi 

to‘g‘risidagi ma’lumotlarni, balki davlat xizmatining tegishli lavozimlarida 

ishlayotgan xotin-qizlar va erkaklar sonining nisbati to‘g‘risidagi ma’lumotlarni 

ham taqdim etish majburiyati yuklatiladi.Ayrim ayollar 53 yoshda pensiyaga 

chiqishi mumkin."Fuqarolarning davlat pensiya ta’minoti to‘g‘risida"gi O‘zR 

qonuniga ko‘ra, texnologiyadagi, ishlab chiqarish va mehnatni tashkil etishdagi 

o‘zgarishlar, xodimlar soni (shtati) yoki ish xususiyatining o‘zgarishiga olib kelgan 

ishlar hajmining qisqarganligi yoxud korxonaning tugatilganligi munosabati bilan 

ishdan ozod etilgan va ishsiz deb e’tirof etilgan ayollar 53 yoshga to‘lganda va ish 

staji kamida 20 yil bo‘lganda pensiya olish huquqiga ega bo‘ladi. 

